
POLITIK DAN EKONOMI ERA NIXON

Pada penghujung tahun 1960an, masyarakat Amerika Syarikat mula menyedari keadaan kekacauan dan unsur radikal sedang melanda negara mereka. Pada akhirnya krisis ekonomi dan politik telah menghad keupayaan pentadbiran dalam  memenuhi semua inisiatif (polisi) domestik.

Inisiatif Domestik
Kebanyakan polisi domestik Nixon merupakan maklumbalas kepada apa yang beliau percayai sebagai tuntutan para penyokongnya,  yakni golongan konservatif, kaum kelas menengah terutamanya golongan yang beliau sendiri cenderung menggelarkan sebagai silent majority, yang menuntut agar campurtangan kerajaan persekutuan dalam hal ehwal kerajaan tempatan perlu dikurangkan. Pada tahun 1973, beliau telah menghapuskan Office of Economic Opportunity, iaitu pejabat khusus menganjurkan program-program membasmik kebuluran pada era pentadbiran presiden Johnson.

Beliau mencadangkan supaya sistem yang sedia ada digantikan dengan Family Assistance Plan (FAP), yang pada pandangan kebanyakan pemimpin pada ketika itu adalah sangat mahal, membebankan dan tidak effisyen. Golongan konservatif telah pada akhirnya menggagalkan pelan FAP di peringkat senat.

Dari Makhamah Warren ke Mahkamah Nixom

Di antara semua institusi liberal yang menimbulkan permusuhan di kalangan ‘silent majority’ pada tahun 1950an dan 1960an, tidak ada yang lebih ketara berbanding Mahkamah Tinggi. Dalam kes Engel vs. Vitale (1962) mahkamah telah merintahkan bahawa beribadat di sekolah adalah satu kesalahan di sisi undang-undang. 

Dalam kes Roth vs. United States (1957) mahkamah telah memerintah mengurangkan kuasa kerajaan tempatan untuk membasmi pornography. Dalam kes Gideon vs. Wainwright (1963), mahkamah memerintah supaya setiap defendan harus diwakili oleh peguam tanpa mengambil-kira keupayaan untuk membiaya kes yang dihadapi. Dalam kes Escobedo vs. Illinois (1964),  mahkamah memerintah defendan harus dibenarkan untuk mendapatkan khidmat peguam sebelum disoal-siat oleh polis. Dalam kes Miranda vs. Arizona (1966), mahkamah memutuskan pihak berkuasa bertanggungjawab untuk memberitahu kepada seseorang penjenayah yang disyaki tentang haknya.

Pada tahun 1968, Mahkamah Warren telah menjadi sasaran utama semua rakyat Amerika Syarikat yang pelbagai, yang merasa imbangan kuasa di negara mereka telah bergerak jauh ke arah golongan miskin atas pengorbanan kelas menengah.

Apabila ketua hakim, Earl Warren meletakkan jawatannya pada tahun 1969, Nixon telah menggantikan beliau dengan Warren Burger, seorang konservatif. Beberapa bulan berikutnya, hakim madya Abe Fortas telah meletakkan jawatannya selepas satu siri pembabitan dalam kes penyelewengan kewangan. Untuk menggantikan beliau, Nixon telah menamakan Clement F. Haynsworth, seorang hakim persekutuan yang dihormati di South Carolina tetapi senat telah menolak pilihan Nixon tersebut. Seterusnya, Nixon menamakan G. Harrold Carswell, seorang hakim persekutuan di Florida tetapi telah ditolak oleh senat atas alasan tidak sesuai.

Nixon bangkit menolak keputusan undi senat tersebut dan meluahkan sikap prejudis ahli senat terhadap wilayah selatan. Namun, beliau mula berhati-hati dan memilih calon yang daripada komuniti undang-undang untuk mengisi kekosongan jawatan ketua hakim, misalnya Harry Blackmun, seorang bersikap rasional (moderate) dari Minnesotta; Lewis F. Powell, Jr., seorang hakim dihormati dari Virginia; dan William Rehnquest, seorang ahli Jabatan Kehakiman Nixon.

Walau bagaimanapun, mahkamah yang baru mempunyai banyak kekurangan berbanding dengan apa yang sebenarnya diingini oleh presiden dan golongan konservatif. Daripada menghindar (mengundur) dari komitmennya kepada reformasi sosial, berdasarkan keputusan-keputusannya dapat menjelaskan bahawa mahkamah telah bergerak lebih jauh daripada itu, yakni mempercepat reformasi sosial tersebut. Dalam kes Swann vs. Charlotte-Mecklenburg Board of Education (1971), mahkamah merintah penggunaan khidmat bus untuk mencapai keseimbangan kaum di sekolah-sekolah. Dalam kes Furnman vs. Georgia (1972) mahkamah telah menolak status hukuman kapital yang sedia ada, sebaliknya menubuhkan satu garis panduan baru untuk sebarang undang-undang yang berkaitan di masa depan. Dalam kes Roe vs. Wade (1973) mahkamah telah menolak undang-undang larangan terhadap pengguguran kandungan (abortion).

Sungguhpun mahkamah meluluskan kaedah khidmat bus sebagai alat mencapai integrasi, tetapi telah ditolak dalam kes Milliken vs. Bradley (1974), iaitu satu rancangan untuk memindahkan (pertukaran)pelajar-pelajar melintas daerah-daerah demi mencapai keseimbangan kaum. Malah dalam kes Bakke vs. Board of Regents of California (1978), mahkamah telah menubuhkan satu garis panduan baru berhubungan dengan masalah yang sama di masa depan. Dalam kes Stone vs. Powell (1976),  mahkamah bersetuju memberi hak kepada defendan untuk membenarkan haknya menuntut perbicaraan untuk merayu kepada Kehakiman Persekutuan.

Pilihanraya 1972

Walaupun pentadbiran Nixon mengalami banyak kegagalan dalam polisinya tertentu, namun Nixon berusaha untuk menyertai pertandingan pilihanraya presiden buat kali kedua pada tahun 1972. Nixon dikatakan bernasib baik pada tahun 1972, terutamanya  dengan kemunculan semula George Wallace, gabenor Alabama untuk bertanding jawatan presiden dengan strategi yang sama serupa dengan Nixon, iaitu usaha mempengaruhi sokongan golongan kelas menengah.

Sementara itu, parti Demokrat telah menggunakan kesempatan yang baik ketika itu untuk mencalonkan senator George S. McGovern daripada South Dakota dalam pilihanraya presiden kali ini. Kritikan terhadap isu perang telah menjadi agenda terpenting berbanding isu-isu sosial dan ekonomi dalam perjuangan gologan liberal dalam parti Demokrat.

Pada konvensyen Demokrat 1972 McGovern berjaya menyakinkan ramai penyokongnya dengan cerita bahawa pesaing beliau, senator Thomas Eagleton sendang menjalani pemeriksaan tekanan emosi. Kesanya, Engleton telah menarik diri dan ini memberi laluan mudah kepada McGovern menjadi colan Demokrat dalam pilihanraya presiden menentang Nixon, calon Republikan.

Pada hari pilihanraya, Nixon telah menang dengan margin yang paling besar dalam sejarah pilihanraya Amerika Syarikat, iaitu undi popular sebanyak 60.7 peratus berbanding 37.5 undi yang diperolehi oleh McGovern. McGovern hanya meraih kemenangan di Massachusetts dan District of Columbia (D.C.). 

Masalah Ekonomi

Sungguhpun skandal politik merupakan punca kemusnahan pentadbiran Nixon, tetapi kemelesetan ekonomi Amerika merupakan krisis nasional yang paling penting pada awal tahun 1970an. 

Masalah ekonomi yang paling teruk pada tahun 1970an ialah inflasi, yang sedang meningkat dan melambung tinggi dalam beberapa tahun sejak Nixon memulakan tugasnya. Di samping itu, kesan yang sama penting akibat inflasi ialah masalah ekonomi itu sendiri. Amerika Syarikat tidak mempunyai exclusive access (kaedah perolehan eklusif) ke atas bahan-bahan mentah yang murah di seluruh dunia.

Satu kesan yang paling teruk ke atas ekonomi Amerika Syarikat ketika itu ialah peningkatan harga sumber tenaga (seperti gas dan minyak). Masyarakat Amerika Syarikat amat bergantung kepada penggunaan automobile (seperti kereta, bus dsb.), malah mereka sangat boros di rumah, sekolah, kilang dan sebagai..

Pada sekian lama pertubuhan Organization of Petroleum Exporting Countries (OPEC) telah memainkan peranan utama secara informal sebagai unit atau badan yang menetapkan harga jualan minyak yang dikeluarkan oleh negara-negara dunia ketiga. Pada awal tahun 197an, OPEC mula menonjol peranannya dengan menggunakan sumber minyaknya sebagai alat ekonomi dan senjata politik. Pada tahun 1973, ketika perang Yom Kippur War sedang berlangsung, ahli-ahli OPEC dari negara-negara Arab telah mengumumkan bahawa mereka tidak lagi menyalurkan bekalan sumber minyak kepada negara-negara yang menyokong Isreal, yakni merujuk kepada Amerika Syarikat dan negara-negara sekutunya di Eropah. 

Pendek kata, tidak ada faktor tunggal yang dianggap sebagai punca kepada inflasi melambung tinggi pada tahun 1970an.

Respon Nixon

Satu-satunya langkah segara yang diambil oleh Nixon untuk mengatasi malalah ekonomi tersebut adalah dengan mengurangkan perbelanjaan dan menaikkan cukai. Dalam pada itu, Nixon bertindak melancarkan kawalan ke atas matawang. Beliau telah mengisi jawatan-jawatan penting dalam Lembaga Simpanan Persekutuan (Federal Reserve Board) dengan pakar-pakar ekonomi konservatif bagi memastikan perolehan atau pulangan kadar faedah yang tinggi dan pengawasan yang ketat ke atas pembekalan wang. Namun polisi pengawalan wang yang ketat hanya mampu mengurangkan sedikit inflasi. Peningkatan kos hidup terus melambung sebanyak 15 peratus dalam tempoh dua setengah tahun pentadbiran Nixon. Pertumbuhan ekonomi terus merosot dan membimbangkan.

Pada musim panas tahun 1971, Nixon telah melancarkan polisi ninety-day freeze iaitu membeku semua kadar upah dan harga pada tahap yang semasa  Kemudian pada bulan November, beliau melancarkan pelan ekonomi Fasa II (Phase II). Oleh kerana bimbang terhadap kemerosotan ekonomi itu lebih merbahaya berbanding inflasi menjelang pilihanraya tahun tersebut, maka Nixon telah mengubah haluan atau taktik pentadbirannya pada akhir tahun 1971, iaitu membiarkan kadar faedah jatuh teruk dan meningkatkan perbelanjaan kerajaan (ini mencipta rekod defisit belanjawan tertinggi sejak Perang Dunia Kedua). 

Pada tahun 1973, kadar harga meningkat sebanyak 9 peratus. Pada tahun 1974, selepas tindakan negara-negara Arab menghentikan pengeksportan minyak kepada Amerika Syarikat dan tindakan OPEC menaikkan harga minyaknya, kadar harga telah mencapai kenaikan sebanyak 12 peratus, yakni kadar yang tertinggi sejak Perang Dunia Kedua. Nilai matawang dollar terus mengalami kejatuhan teruk dan perdagangan antarabangsa Amerika Syarikat terus menerus merosot. Masalah baru, iaitu krisis sumber tenaga telah menjadi isu tumpuan (melekakan) nasional. Ketika ini Nixon sering kali memperkatakan tentang gagasan perlunya mencapai energy independence (memiliki sumber tenaga sendiri yang cukup).

Program-program ekonomi yang tidak tetap (sering berubah) yang dianjurkan oelh pentadbiran Nixon merupakan tanda-tanda kekeliruan di peringkat nasional tentang prospek (masa depan) kemakmuran masyarakat Amerika Syarikat. Corak pentadbiran Nixon yang cuba mengatasi masalah inflasi, yakni bermula dari polisi kawalan ketat ke atas pengeluaran wang kepada polisi perbelanjaan yang boros untuk mengatasi kemerosotan ekonomi - telah berulang kembali pada masa pemerintahan dua pentadbiran (presiden selepas Nixon) yang seterusnya. 

Pendek kata, tidak pernah ada usaha yang benar-benar serius pernah diambil untuk mengatasi masalah-masalah dalaman yang menjadi punca kepada kejatuhan ekonomi Amerika Syarikat.

